
Kam mon begīventė? 

 

Baisē pasėėlges, tavės nesolaukes, 

Topo pri longelė – liūdnos, sosėtraukės. 

Vėsa nakti viejē drebėna būdinka, 

Nu perkūna šala ė vėrpiejė kinkas. 

 

Smarkē pliaupė lītos, kūtie baubė karvės. 

Sargė pri būdalės iš naktėis – ni smarvės. 

No ė tego ūkis vėsos ein po biesa, 

Je morzelės tava daugiau nebregieso! 

 

Ruoduos, pernā metās vėskas tvarkuo bova: 

Karto mėigtamajem statiev nauji luova... 

Lesėnā pīlītius ė perekle vėšta. 

Niekor nebiegiuojē, neėiškuojē prėšta... 

 

Noj... bet mona laimė tik kramalie lėka. 

Mosintās karakterē, kap sakuoma, neštėka. 

Vies aptėla. Stuosious. Pamonkštinsio kuojės 

Ė ruskėnēs biegēs trauksio ont Lėipuojės. 

 

Gal paklīdės dampis užvažious ont monės, 

Gal supliešīs pėktė bruoliu latviu šonis... 

Kam mon bestuoruotėis, dėl kuo begīventė? 

Geriau mėrt vėinam, nego vėinam pasentė 

 


